
དར་མདོ་ས་ཁུལ་གྱི་གནམ་གཤིས། དྲོད་ཚད་མཐོ་ཤོས24℃། དྲོད་ཚད་དམའ་ཤོས12℃། པར་ངོས་གཙོ་འགན་པ། ལྷ་འཛོམས། རྩོམ་སྒྲིག་པ། བདེ་སྐྱིད། པར་ངོས་སྡེབ་སྒྲིག་པ། ཁྲའོ་ཞུའེ་ཡོན། ཐེངས་འདིའི་པར་རིས་སྤྱི་ཁྱབ་ལྟ་སྐུལ་པ། ལིའོ་ཧྭ་ཡུན། གསར་འགྱུར་ལྟ་སྐུལ་དཔྱད་གླེང་ཁ་པར། 2835733

སྤྱི་ལོ 2025 ལོའི་ཟླ་བ 7 པའི་ཚེས 9 ཉིན། བོད་ཤིང་སྦྲུལ་ལོའི་ཟླ་བ༥ པའི་ཚེས ༡༤ ཉིན། དེ་རིང་པར་ངོས 4 ཡོད།

སྤྱིའི་ཨང10505པ། རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN51-0018-Z ( ཚབ་རྟགས 61-67 )ཀྲུང་གུང་དཀར་མཛེས་ཁུལ་ཨུའི་ལས་ཁུངས་ཚགས་པར། དཀར་མཛེས་ཁུལ་གཏོང་སྦྱོར་ལྟེ་གནས（དཀར་མཛེས་ཉིན་རེའི་ཚགས་པར་ཁང）ཀྱིས་པར་དུ་བསྐྲུན།

སྤྱི་ཁྱབ་རྩོམ་སྒྲིག་པ། ཀྲོའུ་ཧྭ། སྤྱི་ཁྱབ་རྩོམ་སྒྲིག་པ་གཞོན་པ། བཀྲ་ཤིས། ལས་རེས་རྩོམ་སྒྲིག་ཨུ་ཡོན། ཐུབ་བསྟན།

ཞིན་ཧྭ་གསར་འགྱུར་པེ་ཅིང་
ནས་སྤྱི ་ཟླ7ཚེས4ཉིན་གློག་འཕྲིན་
འབྱོར་གསལ། ཉེ་ཆར། ཀྲུང་གུང་ཀྲུང་
དབྱང་གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་
ཀྱི་ཀྲུའུ་ཞི། ཀྲུང་དབྱང་དམག་ཨུད་ཀྱི་
ཀྲུའུ་ཞི་ཞི་ཅིན་ཕིང་གིས་ཀྲུང་དབྱང་རྩ་
འཛུགས་པུའི་འགན་འཁུར་བློ་མཐུན་ལ་
རྒྱལ་ཁབ་གཏམ་བརྗོད་ཟློས་གར་ཁང་གི་
རིམ་པ་དང་པོའི་འཁྲབ་སྟོན་པ་ཡིའུ་པིན་

ཁྲང་ལ་སྐུལ་ལྕག་དང་འཚམས་འདྲི་བྱ་
རྒྱུའི་མངགས་བཅོལ་གནང་བ་རེད།

ཞི་ཅིན་ཕིང་གིས་སྐུ་ཉིད་དགུང་
གྲངས92ལ་ཕེབས་ཀྱང་ཀྲུང་གོ་གུང་ཁྲན་
ཏང་ལ་ཞུགས་པའི་གནས་ཚུལ་ཤེས་སྐབས་
ང་རང་ཧ་ཅང་དགའ་པོ་བྱུང་། ཁྱེད་ལ་
ཏང་ལ་ཕྱོགས་པའི་སེམས་པ་རྣམ་དག་
ལྡན་པ་དེ་མི་རྣམས་སེམས་འགུལ་ཐེབས་
པ་ཞིག་འདུག། ཁྱེད་ཀྱིས་ཏང་ཡོན་གྱི་

གདོང་ལེན་དཔེ་བཟང་གི་ནུས་པ་གང་
ལེགས་བཏོན་ནས་རིག་རྩལ་ལས་དོན་པ་
སྔར་བས་མང་བའི་སྣེ་ཁྲིད་དེ་སྤྱི་ཚོགས་
རིང་ལུགས་ཀྱི་རིག་གནས་ལ་འཕེལ་རྒྱས་
ཆེན་པོ་དང་དར་རྒྱས་ཆེན་པོ་ཡོང་བར་
སྐུལ་འདེད་བཏང་སྟེ་རིག་གནས་རྒྱལ་ཁབ་
སྟོབས་ཆེན་འཛུགས་སྐྲུན་ལ་སྟོབས་ཤུགས་
སྐྱེས་སུ་འབུལ་རྒྱུའི་རེ་བ་ཡོད། ཁྱེད་སྐུ་
ཁམས་གསལ་ཐང་དང་འཚོ་བ་བདེ་སྐྱིད་

ལྡན་པ་ཡོང་བའི་སྨོན་འདུན་ཞུ་བ་ཡིན་
ཞེས་གསུངས།

ཡི འུ ་ པི ན ་ ཁྲ ང ་ ནི 1933 ལོ ར ་
འཁྲུངས་པ་དང་། ཟློས་གར་འཁྲབ་སྟོན་གྱི་
ལས ་ལ ་ཡུན ་རིང ་གཞོལ ་ཏེ ། 《ཅིས ་
ཀུང》སོགས་བརྩམས་ཆོས་ནང་མི་དམངས་
མང་ཚོགས་ཀྱིས་དགའ་པོ་བྱེད་པའི་སྒྱུ་རྩལ་
གྱི་གཟུགས་བརྙན་མང་པོ་བཞེངས་ལ།
2024ལོར་ཀྲུང་གོའི་བརྙན་འཕྲིན་གསེར་

གྱི་བྱ་རྒོད་བྱ་དགའ་སྐབས་སོ་གཉིས་པའི་
ཀྲུང་གོའི་རྩོམ་རིག་སྒྱུ་རྩལ་ལས་རིགས་
མཉམ་འབྲེལ་ལྷན་ཚོགས་ཀྱི་ཚེ་གང་གྲུབ་
འབྲས་ཀྱི་བྱ་དགའ་ཐོབ་ཅིང་། ཁོང་རིག་
རྩལ་བྱ་གཞག་ལ་ཞུགས་ནས་ལོ70ལྷག་གི་
རིང་། སྔོན་མ་ནས་ཏང་ལ་ཞུགས་འདོད་
ཡོད་ཀྱང་། རང་ཉིད་ལ་ཏང་ཡོན་ཞིག་གི་ཆ་
རྐྱེན་འཛོམས་མེད་པའི་ངོས་འཛིན་གནང་གི་
ཡོད། 2024ལོའི་ལོ་འགོར་ཁོང་གིས་

གཟབ་ནན་ངང་ཏང་རྩ་འཛུགས་ལ་ཏང་ལ་
ཞུགས་པའི་རེ་འདུན་ཞུ་ཡིག་ཕུལ་བ་དང་།
2025ལོའི་ཟླ་ལྔ་པར་ཁོང་ཀྲུང་གུང་གྲ་སྒྲིག་
ཏང་ཡོན་ལ་ཆོག་མཆན་གནང་ནས‘བདུན་
གཅིག’གི་སྔ་སྣུར་དུ་ཁོང་རྒྱལ་ཁབ་གཏམ་
བརྗོད་ཟློས་གར་ཁང་ཏང་ཨུད་ཀྱིས་འཚོགས་
པའི་ཏང་ཞུགས་དམ་བཅའ་འཇོག་པའི་
མཛད་སྒོར་ཞུགས་གནང་བ་རེད།། ( མི་
དམངས་དྲ་བ་ནས་དྲངས། )

ཞི་ཅིན་ཕིང་གིས་ཀྲུང་དབྱང་རྩ་འཛུགས་པུའི་འགན་འཁུར་བློ་མཐུན་ལ་ཡིའུ་པིན་ཁྲང་
ལ་སྐུལ་ལྕག་དང་འཚམས་འདྲི་བྱ་རྒྱུའི་མངགས་བཅོལ་གནང་བ།

སྤྱི་ཟླ7ཚེས4ཉིན། ཁུལ་ཨུའི་ཧྲུའུ་ཅི་
ཧྲེན་དབྱང་གིས་རྟའུ་རྫོང་དང་དར་མདོ་གྲོང་
ཁྱེར་དུ་ཞིང་ཆེན་ཏང་ཨུ་སྐབས་བཅུ་གཉིས་
པའི་ཚང་འཛོམས་གྲོས་ཚོགས་ཐེངས་བདུན་
པའི་སྙིང་དོན་སྒྲོག་འགྲེལ་དང་། སྤྱི་ཚོགས་
བཅོས་སྐྱོང་དང་དགོན་པ་དོ་དམ། འབྲུབ་
འགོག་གནོད་སེལ་སོགས་ཀྱི་ལས་དོན་ལ་
བརྟག་ཞིབ་ལྟ་སྐུལ་གནང་བ་རེད། ཁོང་གིས་
དུས་རབས་གསར་པའི་ཏང་གི་བོད་སྐྱོང་
ཐབས་ཇུས་དང་ཞིང་ཆེན་ཏང་ཨུའི་བོད་
འབྲེལ་ལས་དོན་བཀོད་སྒྲིག་ལག་ལེན་མཐར་
ཕྱིན་བསྟར་ཞིང་། ཞིང་ཆེན་ཏང་ཨུ་སྐབས་
བཅུ་གཉིས་པའི་ཚང་འཛོམས་གྲོས་ཚོགས་
ཐེངས་བདུན་པའི་སྙིང་དོན་ཁྱོན་ཡོངས་ནས་
དོན་ལ་འཁྱོལ་ཏེ་དམ་པ་དོན་གཉེར་གཙོ་
བོར་འཛིན་པ་རྒྱུན་འཁྱོངས་དང་། ལྷག་
བསམ་རྣམ་དག་གིས་འགན་འཁྲི་བསྒྲུབས་
ནས་ཆུ་ཚད་མཐོ་བའི་བདེ་འཇགས་ཀྱིས་
འཕེལ་རྒྱས་སྤུས་ཚད་མཐོན་པོར་ཡོང་བར་
བསྲུང་དགོས་ཞེས་ནན་གསུང་གནང་བ་རེད།

ཞིང་ཆེན་ཏང་ཨུ་སྐབས་བཅུ་གཉིས་
པའི་ཚང་འཛོམས་གྲོས་ཚོགས་ཐེངས་བདུན་
པའི་སྙིང་དོན་སྒྲོག་སྦྱོང་ལག་ལེན་བསྟར་བ་
ནི་ད་སྔར་དང་སླད་ཕྱིན་དུས་སྐབས་ཤིག་གི་

ཆབ་སྲིད་ཀྱི་ལས་འགན་གལ་ཆེན་ཞིག་ཡིན།
ཧྲེན་དབྱང་རྟའུ་རྫོང་དཔལ་སྨད་གྲོང་རྡལ་
དང་དར་མདོ་གྲོང་ཁྱེར་ལྷ་སྒང་གྲོང་རྡལ་
སོགས་སུ་ཕེབས་ཏེ་ཡུལ་སྐོར་གྱི་རྨང་གཞིའི་
སྒྲིག་བཀོད་དང་འཛད་སྤྱོད་ཞབས་ཞུའི་

ཁོར་ཡུག་སོགས་ཀྱི་གནས་ཚུལ་དམིགས་ཏེ་
ཡུལ་དངོས་སུ་ལྟ་ཞིབ་དང་ཡུལ་དེ་གེའི་ལས་
བྱེད་མང་ཚོགས་དང་སློབ་སྦྱོང་གི་མྱོང་ཚོར་
སྤེལ་རེས་བྱས་ཤིང་། ས་གནས་གཉིས་ཀྱིས་
དོན་དངོས་དང་ཟུང་དུ་སྦྲེལ་ནས་རིག་

གནས་ཡུལ་སྐོར་ཐོན་ལས་འཕེལ་རྒྱས་
བཏང་སྟེ་མང་ཚོགས་ཀྱི་ཡོང་འབབ་འཕར་
བའི་སྐུལ་ཁྲིད་བྱེད་སྟངས་ལ ་བསྔགས་
བརྗོད ་གནང ་བ ་རེད། （ པར་ངོས ་
གཉིས་པར་གཟིགས། ）

ཧྲེན་དབྱང་གིས་རྟའུ་རྫོང་དང་དར་མདོ་གྲོང་ཁྱེར་དུ་ཞིང་ཆེན་ཏང་ཨུ་སྐབས་བཅུ་གཉིས་པའི་ཚང་འཛོམས་གྲོས་
ཚོགས་ཐེངས་བདུན་པའི་སྙིང་དོན་སྒྲོག་འགྲེལ་དང་ཉེ་དུས་ལས་དོན་ཁག་ལ་བརྟག་ཞིབ་ལྟ་སྐུལ་གནང་དུས།

ཞིང་ཆེན་ཏང་ཨུ་སྐབས་བཅུ་གཉིས་པའི་ཚང་འཛོམས་གྲོས་ཚོགས་ཐེངས་བདུན་པའི་སྙིང་
དོན་ལག་ལེན་ནན་ཏིག་བསྟར་ནས་ཆུ་ཚད་མཐོ་བའི་བདེ་འཇགས་ཀྱིས་འཕེལ་རྒྱས་

སྤུས་ཚད་མཐོན་པོར་ཡོང་བར་བསྲུང་དགོས་ཞེས་གསུངས།

སྤྱི་ཟླ7པའི་ཚེས5ཉིན། ཁུལ་ཨུའི་ཧྲུའུ་ཅི་གཞོན་པ། ཁུལ་དཔོན་
ཧྥུང་ཧྥ་ཀུའེ་རོང་བྲག་རྫོང་གི་འདམ་རྡོ་ཆུ་རུད་ཀྱི་གནོད་འཚེའི་འཐབ་
ཕྱོགས་དང་པོར་ཕེབས་ནས་ཉེན་སེལ་ལས་དོན་ལ་མཛུབ་ཁྲིད་དང་གནོད་
ཐེབས་མང་ཚོགས་ལ་འཚམས་འདྲི་གནང་བ་རེད། ཁོང་གིས་བསྟན་དོན།
ཞི་ཅིན་ཕིང་གི་ཆུ་ལོག་སྔོན་འགོག་ཉེན་སེལ་ལས་དོན་སྐོར་གྱི་མཛུབ་སྟོན་
གལ་ཆེན་དང་མཆན་འགོད་ཀྱི་དགོངས་དོན་དོན་དུ་འཁྱོལ་ཞིང་། མི་
དམངས་དང་ཚེ་སྲོག་གཙིགས་སུ་འཛིན་པ་རྒྱུན་འཁྱོངས་ཏེ། ཤུགས་ཡོད་
རྒུས་གར་སོང་ཆ་མེད་དུ་གྱུར་པའི་མི་སྣ་འཚོལ་སྐྱོབ་དང་གནོད་ཐེབས་
མང་ཚོགས་བཀོད་སྒྲིག་འོས་འཚམ་བྱེད་པ། གནོད་འཚེ་བྱུང་ཡུལ་གྱི་རྨང་
གཞིའི་སྒྲིག་བཀོད་མྱུར་དུ་ཉམས་གསོ་བྱས་ཏེ། མང་ཚོགས་ཀྱི་རྒྱུན་ལྡན་
ཐོན་སྐྱེད་དང་འཚོ་བའི་གོ་རིམ་གང་མགྱོགས་སླར་གསོ་བྱ་རྒྱུ་དང་། མི་
དམངས་མང་ཚོགས་ཀྱི་ཚེ་སྲོག་དང་རྒྱུ་ནོར་ཉེན་མེད། སྤྱི་ཚོགས་སྤྱི་ཡོངས་
བརྟན་བརླིང་ཡོང་བར་ཁག་ཐེག་བྱ་དགོས།

ཧྥུང་ཧྥ་ཀུའེ་གནོད་འཚེ་ཚབས་ཆེན་ཐེབས་པའི་བྲག་སྟེང་གྲོང་རྡལ་
ཁྱུང་རི་ལུང་དང་གཤེན་ཀྱོ་གྲོང་ཚོ་དང་པོར་ཕྱིན་ནས་ཡུལ་དངོས་ཀྱི་གནོད་
འཚེ་གནས་ཚུལ་ལ་གཟིགས་ཞིབ་གནང་བ་དང་། མི་སྣ་འཚོལ་སྐྱོབ་དང་སྤོ་
སྒྱུར་བཀོད་སྒྲིག། རྨང་གཞིའི་སྒྲིག་བཀོད་མྱུར་དུ་ཞིག་གསོ་སོགས་ཀྱི་གནས་
ཚུལ་ཤེས་རྟོགས་ཞིབ་ཕྲ་གནང་བར་མ་ཟད། ཆེད་དོན་ཚོགས་འདུ་འཚོགས་
ནས་ཉེན་སྐྱོབ་ཉེན་སེལ་ལས་དོན་བཀོད་སྒྲིག་གནང་བ་རེད། ཁོང་གིས་
བསྟན་དོན། དུས་ཚོད་དམ་འཛིན་བྱས་ནས་ཤུགས་ཡོད་རྒུས་གར་སོང་ཆ་
མེད་དུ་གྱུར་པའི་མི་སྣ་འཚོལ་སྐྱོབ་བྱེད་པ་དང་དེ་དག་གི་ཁྱིམ་མིར་སེམས་
གསོ་བྱེད་པའི་ལས་དོན་ལེགས་པོར་བསྒྲུབ་རྒྱུ་དང་། གནོད་ཐེབས་མང་
ཚོགས་བཀོད་སྒྲིག་འོས་འཚམ་བྱས་ཏེ། སེམས་ཤུགས་དང་བརྩེ་སེམས་ལ་
བརྟེན་ནས་སྡོད་གནས་དང་བཟའ་བཏུང་། སྨན་བཅོས། སེམས་ཁམས་
མཛུབ་སྟོན་སོགས་ཀྱི་ཞབས་ཞུ་ཡག་པོ་བསྒྲུབས་ནས་མང་ཚོགས་ཀྱི་གཞི་རྩའི་
འཚོ་བའི་དཀའ་ངལ་སེལ་ཐབས་དང་། གནོད་ཐེབས་མང་ཚོགས་ལ་ཏང་ཨུ་
དང་སྲིད་གཞུང་གི་ཐུགས་ཁུར་དངོས་སུ་ཚོར་དུ་འཇུག་ཅིང་། འགྲིམ་འགྲུལ་
དང་འཕྲིན་གཏོང་། གློག་ཤུགས་སོགས་གནོད་སྐྱོན་ཐེབས་པའི་རྨང་གཞིའི་
སྒྲིག་བཀོད་མྱུར་དུ་ཞིག་གསོ་བྱས་ཏེ་འཚོ་བ་རྒྱུན་ལྡན་དུ་འགྱུར་བར་ཁག་
ཐེག་བྱས་ཤིང་། དྲིལ་བསྒྲགས་དང་ཁྲིད་སྟོན་ལ་ཤུགས་བསྣན་ནས་སྤྱི་ཚོགས་
ཀྱི་དོ་ཁུར་ལ་དུས་ཐོག་ཏུ་ལན་བརྒྱབ་སྟེ་སྤྱི་ཚོགས་ཡོངས་ཀྱི་གནོད་འགོག་
ཉེན་གཡོལ་འདུ་ཤེས་ཆེ་རུ་གཏོང་བ་དང་། དུས་ཐོག་ཏུ་གནོད་འཚེ་ལ་ཞིབ་
བཤེར་དང་། ཚན་རིག་དང་མཐུན་པའི་སྒོ་ནས་གནོད་འཚེའི་གནས་ཚུལ་
དཔྱད་དཔོག་བྱས་ཏེ་གནོད་རྗེས་བསྐྱར་སྐྲུན་ལ་གཅིག་གྱུར་གྱིས་འཆར་
འགོད་བྱས་ཏེ་སྲིད་ཇུས་དང་མ་དངུལ་གྱིས་རྒྱབ་སྐྱོར་བྱ་དགོས།།

（ ཡེ་ཤེས་ཀྱིས་བསྒྱུར། ）

ཧྥུང་ཧྥ་ཀུའེ་ཡིས་རོང་བྲག་རྫོང་དུ་ཆུ་ལོག་གནོད་འཚེ་ཉེན་སེལ་
ལས་དོན་ལ་བཀོད་འདོམས་གནང་སྐབས།

ཤུགས་ཡོད་རྒུས་ཉེན་སེལ་དང་གནོད་ཐེབས་མང་
ཚོགས་བཀོད་སྒྲིག་འོས་འཚམ་བྱས་ཏེ་མི་དམངས་
མང་ཚོགས་ཀྱི་ཚེ་སྲོག་དང་རྒྱུ་ནོར་ཉེན་མེད་དང་

སྤྱི་ཚོགས་སྤྱི་ཡོངས་བརྟན་བརླིང་ཡོང་བར་
ཁག་ཐེག་བྱ་དགོས་ཞེས་གསུངས།

■ ད་ལོ་ནས་བཟུང་། རང་ཁུལ་
གྱིས་ས་ཞིང་བེད་སྤྱོད་ལེགས་སུ་བཏང་ནས་
ཡུལ་སྡེ་དར་རྒྱས་ཡོང་བར་རོགས་རམ་བྱས་
ཤིང་། ས་ཞིང་མཁོ་སྤྲོད་བྱས་པར་བརྒྱུད་
གྲོང་སྡེའི་ཐོན་ལས་འཕེལ་རྒྱས་ལ་སྐུལ་ཁྲིད་
བྱེད་པར་དམིགས་ནས། ཡུལ་སྡེ་དར་རྒྱས་
ལས་གཞིའི་ས་ཞིང་མཁོ་སྤྲོད་ལས་དོན་གོ་
རིམ་ལྡན་པའི་ངང་སྤེལ་བ་རེད། ད་ལོ་ནས་
བཟུང་ས་ཞིང553གྱི་སྤྱི་ཆིང435.02མཁོ་
སྤྲོད་ལེགས་གྲུབ་བྱུང་བ་རེད།།

■ ཉེ་ཆར། སློབ་གསོ་དང་འཕྲོད་

བསྟེན་འཕེལ་རྒྱས་སྤུས་ཚད་མཐོན་པོའི་
ཚོགས་ཆེན་གྱི་སྙིང་དོན་ལག་ལེན་མཐར་
ཕྱིན་བསྟར་བ་དང་། གཞི་རིམ་གྱི་སྨན་
བཅོས་འཕྲོད་བསྟེན་ཤེས་ལྡན་མི་སྣ་དཀོན་
པའི་གནད་དོན་ཐག་གཅོད་པ། གཞི་རིམ་
གྱི་སྨན་བཅོས་ཞབས་ཞུའི་ཆུ་ཚད་མཐོ་རུ་
གཏོང་ཆེད། རང་ཁུལ་གྱིས《དཀར་མཛེས་
ཁུལ་གསོ་རིག་དངོས་གཞིའི་ཚན་ཁག་གི་
ཕྱོགས་ངེས་གསོ་སྐྱོང་ལས་དོན་ལག་བསྟར་
ཇུས་གཞི(ཚོད་སྤྱོད)》དངོས་སུ་དཔར་
འགྲེམས་བྱས་ནས། 2025ལོ་ནས་བཟུང་

བསྟུད་མར་ལོ་གསུམ་རིང་གསོ་རིག་དངོས་
གཞིའི་ཚན་ཁག་གི་ཕྱོགས་ངེས་སློབ་མ་གསོ་
སྐྱོང་འཆར་གཞི་ལག་ལེན་བསྟར་བ་རེད།།

■ ཉེ་ཆར། སྨན་བཅོས་འགན་སྲུང་
དང་མི་རིགས་སྨན་རྫས་བྱ་གཞག་འཕེལ་
རྒྱས་སྤུས་ཚད་མཐོན་པོ་ཡོང་བར་བསྐུལ་བ་
དང་། ཁུལ་ཡོངས་ཀྱི་སྨན་བཅོས་ཉེན་སྐྱོབ་
ནང་ཞུགས་མཁན་མང་ཚོགས་ཀྱི་སྨན་
བཅོས་འགན་སྲུང་དགོས་མཁོ་ཏན་ཏིག་
སྐོང་ཆེད། དཀར་མཛེས་ཁུལ་སྨན་བཅོས་
འགན་སྲུང་ཅུས་ཀྱིས་འབད་པ་ཆེན་པོས་

དགོས་མཁོ་བསྡུ་རུབ་དང་། ཆེད་རམས་
པས་རིགས་པས་ཁུངས་སྐྱེལ། ཞིབ་དཔྱད་
གོང་ཞུ་སོགས་ཚད་ལྡན་གྱི་བརྒྱུད་རིམ་
བརྒྱུད། བོད་སྨན་སྨན་རྫས་རིགས53ཞིང་
ཆེན་ཡོངས་ཀྱི་གཞི་རྩའི་སྨན་བཅོས་ཉེན་
སྐྱོབ་དང་། ལས་རྨས་ཉེན་སྐྱོབ་དང་བུ་
བཙའི་ཉེན་སྐྱོབ་ཐེབས་རྩའི་གཏོང་སྤྲོད་
ཁྱབ་ཁོངས་སུ་གསར་དུ་འཇོག་ཐུབ་པ་བྱུང་
ནས།། མི་རིགས་སྨན་རྫས་དང་སྨན་བཅོས་
ཉེན་སྐྱོབ་མ་ལག་མཉམ་འདྲེས་མངོན་
འགྱུར་བྱུང་བ་རེད།།

གསར་འགྱུར་གནད་བསྡུས།

ཧྲེན་དབྱང་གིས་རྟའུ་རྫོང་དཔལ་སྨད་གྲོང་རྡལ་གྲོང་འགོ་གྲོང་ཚོའི་ཏང་མི་དང་མང་ཚོགས་ཞབས་འདེགས་ལྟེ་གནས་སུ་རིག་གནས་ཡུལ་སྐོར་མཉམ་
འདྲེས་འཕེལ་རྒྱས་བཏང་ཚུལ་དང་ཞིང་ཆེན་ཏང་ཨུ་སྐབས་བཅུ་གཉིས་པའི་ཚང་འཛོམས་གྲོས་ཚོགས་ཐེངས་བདུན་པའི་སྙིང་དོན་སྒྲོག་འགྲེལ་བྱས་ཚུལ་ལ་ཆ་
རྒྱུས་ལེན་བཞིན་པ།


